
প্রেস রিলিজ
তারিখঃ ১৫-০৮-২০২০
জাতির পিতা বঙ্গবন্ধু শেখ মুজিবুর রহমান এর ৪৫তম শাহাদত বার্ষিকী উপলক্ষে বাণিজ্য মন্ত্রণালয়ের পক্ষ থেকে জাতীয় শোক দিবস-২০২০ পালন।
সর্বকালের সর্বশ্রেষ্ঠ বাঙালী, স্বাধীনতার মহান স্থপতি, জাতির পিতা বঙ্গবন্ধু শেখ মুজিবুর রহমান এর ৪৫তম শাহাদত বার্ষিকী ও জাতীয় শোক দিবস উপলক্ষে আজ ১৫ আগস্ট ২০২০ শনিবার জাতির পিতার প্রতি গভীর শ্রদ্ধা নিবেদনের জন্য বাণিজ্য মন্ত্রণালয়ের পক্ষ থেকে টিসিবি অডিটরিয়ামে দোয়া ও আলোচনা অনুষ্ঠানসহ দিনব্যাপী বিভিন্ন কর্মসূচী পালন করা হয়। মাননীয় বাণিজ্য মন্ত্রীর সুযোগ্য নেতৃত্ব ও দিক-নিদের্শনা এবং বাণিজ্য সচিবের সার্বিক তত্ত্বাবধান ও পরিকল্পনায় জাতীয় কর্মসূচির আলোকে বিদ্যমান কোভিড-১৯ পরিস্থিতি বিবেচনায় নিয়ে স্বাস্থ্যবিধি অনুসরণ করে অনুষ্ঠানের যাবতীয় কার্যক্রম পরিচালিত হয়েছে।
অনুষ্ঠানের প্রধান অতিথি ছিলেন মাননীয় বাণিজ্য মন্ত্রী জনাব টিপু মুনশি, এমপি। তবে, নিজ এলাকায় জাতীয় শোক দিবসের কর্মসূচী থাকায় তিনি সশরীরে অনুষ্ঠানে উপস্থিত থাকতে পারেননি। এ উপলক্ষে তিনি একটি ভিডিও বার্তা প্রেরণ করেন যা অনুষ্ঠানে সম্প্রচার করা করা হয়। অনুষ্ঠানে সভাপতিত্ব করেন বাণিজ্য মন্ত্রণালয়ের সম্মানিত সচিব  ড. মোঃ জাফর উদ্দীন। অনুষ্ঠানে বিশেষ অতিথি হিসেবে উপস্থিত ছিলেন চেয়ারপার্সন, বাংলাদেশ প্রতিযোগিতা কমিশন, চেয়ারম্যান, বাংলাদেশ ট্রেড এন্ড ট্যারিফ কমিশন, চেয়াম্যান, বাংলাদেশ চা বোর্ড, প্রধান নির্বাহী কর্মকর্তা, বাংলাদেশ ফরেন ট্রেড ইনস্টিটিউট, মহাপরিচালক, জাতীয় ভোক্তা অধিকার সংরক্ষণ অধিদপ্তর, প্রধান নিয়ন্ত্রক, আমদানি ও রপ্তানি প্রধান নিয়ন্ত্রকের দপ্তর, ভাইস-চেয়ারম্যান, রপ্তানি উন্নয়ন ব্যুরো, চেয়ারম্যান, ট্রেডিং কর্পোরেশন অব বাংলাদেশ, নিবন্ধক, যৌথমূলধন কোম্পানী ও ফার্মসমূহের পরিদপ্তর এবং কো-অর্ডিনেটর, বাংলাদেশ বিজনেস প্রোমোশন কাউন্সিল। বাণিজ্য মন্ত্রণালয় ও অধিনস্থ সকল প্রতিষ্ঠানসমূহের কর্মকর্তা/কর্মচারীগণ এ অনুষ্ঠানে উপস্থিত ছিলেন। উল্লেখযোগ্য কর্মসূচীর মধ্যে ছিল জাতির পিতার প্রতিকৃতিতে পুষ্পমাল্য অর্পন, জাতির পিতার জীবন ও কর্ম-ভিত্তিক চিত্রকর্ম/আলোকচিত্র প্রদর্শনী, পবিত্র ধর্মগ্রন্থ থেকে পাঠ, বঙ্গবন্ধুর বর্ণাঢ্য জীবনভিত্তিক প্রামাণ্য চিত্র ‘চিরঞ্জীব বঙ্গবন্ধু’ প্রদর্শন ও আলোচনা সভা। এছাড়াও জাতির পিতাকে নিবেদিত করে কবিতা আবৃতি পরিবেশন করা হয়। 

মাননীয় মন্ত্রী তাঁর বক্তব্যে বলেন, বঙ্গবন্ধু ছিলেন স্বাধীনতার স্বপ্ন দ্রষ্টা এবং বাংলাদেশের স্থপতি। তিনি কেবল স্বাধীনতার স্বপ্নকে অন্তরে ধারণই করেন নি, সমগ্র জাতিকে স্বাধীনতা সংগ্রামে উদ্বদ্ধু ও সংগঠিত করে স্বাধীনতা ছিনিয়ে এনেছেন। বাণিজ্য সচিব বলেন, বঙ্গবন্ধুর চিন্তা ছিল সুদূর প্রসারী। তিনি সত্তর দশকে দেশের অর্থনৈতিক মুক্তির জন্য যে সকল চিন্তা ও অভিপ্রায় ব্যক্ত করেছেন তা আজ বিশ্বব্যাপী দারিদ্র ও উন্নয়নের কৌশল হিসেবে বিবেচতি হচ্ছে। সোনার বাংলা গড়ার স্বপ্ন বাস্তবায়ন করতে হলে আমাদের সকলকে যার যার অবস্থান থেকে নিরলসভাবে কাজ করে যেতে হবে। এটাই হবে জাতির পিতার প্রতি শ্রদ্ধা জ্ঞাপনের সর্বোৎকৃষ্ট উপায়। আলোচনা অনুষ্ঠানে বক্তাগণ বঙ্গবন্ধুর রাজনৈতিক জীবনের ত্যাগ তিতিক্ষা ও দেশের উন্নয়নে তাঁর অসামান্য অবদানের কথা তুলে ধরেন। 
আলোচনা শেষে ১৯৭৫ সালের ১৫ই আগস্টে জাতির পিতা বঙ্গবন্ধু শেখ মুজিবুর রহমান ও তাঁর পরিবারের শাহাদত বরণকারী সকল সদস্যের আত্মার মাগফিরাত কামনা করে বিশেষ দোয়া অনুষ্ঠিত হয়। অনুষ্ঠান শেষে বাণিজ্য মন্ত্রণালয় এবং অধীনস্ত সংস্থার পক্ষ থেকে এক র‌্যালীর মাধ্যমে ধানমন্ডির ৩২ নম্বর সড়কে বঙ্গবন্ধুর বাসবভনে জাতির পিতার প্রতিকৃতিকে পুষ্পস্তবক অর্পন করা হয়।

